
 

ᓴᓇᔭᒃᓴᖅ  

ᐊᐅᓚᑦᑎᔨ, ᐃᓄᐃᑦ ᐱᓕᕆᐊᒃᓴᖏᓐᓄᑦ  
 

ᖃᐅᔨᓴᖅᑕᐅᖃᑦᑕᕐᓗᓂ ᑐᑭᒧᐊᒃᑎᑦᑎᔨᒧᑦ, ᐃᓄᐃᑦ ᐱᓕᕆᐊᒃᓴᓄᑦ ᐊᒻᒪ ᐱᔨᑦᑎᕋᐅᑎᖏᓐᓄᑦ ᐱᓕᕆᐊᖃᕐᓂᐊᖅᐳᖅ ᐸᕐᓇᐃᖃᑦᑕᕐᓂᕐᒥᒃ, 
ᐱᕙᓪᓕᐊᑎᑦᑎᓗᓂ ᐊᒻᒪ ᐊᐅᓚᑦᑎᓗᓂ ᓈᒻᒪᑎᑦᐊᖅᑐᒥᒃ ᐊᒻᒪ ᐊᑑᑎᖃᑦᑎᐊᕐᓂᖅᐹᒃᑯᑦ ᐊᑐᐃᓐᓇᐅᑎᑦᑎᓗᓂ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐱᓕᕆᐊᒃᓴᖏᓐᓂᒃ ᐊᒻᒪ ᐱᔨᑦᑎᕋᐅᑎᖏᓐᓂᒃ ᑐᕌᒐᖃᖅᑐᑦ ᓯᕗᒻᒧᑦ ᓅᑉᐸᓪᓕᐊᑎᓪᓗᒋᑦ ᐃᓄᐃᑦ ᓄᓇᕗᑖᖅᓯᒪᔪᑦ ᐃᓕᖅᑯᓯᖓᓄᑦ, 
ᐅᖃᐅᓯᓕᕆᓂᕐᒧᑦ, ᐃᓅᓯᖃᑦᑎᐊᕐᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ, ᐊᔪᕈᓐᓃᖅᓴᓂᕐᒧᑦ ᐊᒻᒪ ᐱᕚᓪᓕᕈᑎᒃᓴᑦ ᐃᓅᓯᓕᕆᓂᕐᒧᑦ ᑭᕙᓪᓕᐅᑉ ᐃᓗᐊᓂ. 
ᐊᑖᒍᑦ ᑐᑭᒧᐊᒃᑎᑦᑎᔨᐅᑉ, ᓂᕈᐊᖅᑕᐅᔪᖅ ᐱᓕᕆᖃᑎᖃᑦᑎᐊᕐᓂᐊᖅᐳᖅ ᑭᕙᓪᓕᕐᒥᐅᑕᓂᒃ ᓄᓇᕗᑖᖅᓯᒪᔪᓄᑦ ᐊᑐᐃᓐᓇᐅᑎᑦᑎᐊᓂᑦᑎᐊᕐᓗᓂ 
ᐱᓕᕆᐊᒃᓴᓂᒃ ᐊᒻᒪ ᐱᔨᑦᑎᕋᐅᑎᓂᒃ ᒪᓕᒡᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᕌᒐᖏᓐᓂᒃ ᐊᒻᒪ ᑎᑭᐅᑎᔪᒪᔭᖏᓐᓂᒃ. ᐊᓯᒃᑲᓐᓂᕐᓂᒃ 
ᖃᐅᔨᒋᐊᕐᕕᒃᓴᓂᒃ ᐃᓚᖃᖅᐳᖅ ᐊᔾᔨᒌᙱᑦᑑᑎᓂᒃ ᑭᕙᓪᓕᐅᑉ ᐃᓗᐊᓂ, ᓄᓇᕗᒥ ᐊᒻᒪ ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑦᑎᔨᓂᒃ; ᑭᕙᓪᓕᕐᒥ 
ᑎᒥᖁᑎᐅᔪᑦ; ᐊᒻᒪ ᓄᓇᓕᖕᒥ ᑎᒥᖁᑎᐅᔪᓂᒃ. ᐱᓕᕆᖃᑎᒃᓴᖃᓕᖅᐸᑦ, ᓂᕈᐊᖅᑕᐅᔪᖅ ᐊᔪᙱᓐᓂᖃᕆᐊᖃᕐᓂᐊᖅᑐᖅ ᐊᑐᐃᓐᓇᐅᑎᑦᑎᓂᕐᒥᒃ 
ᐋᖅᑭᐅᒪᑦᑎᐊᖅᑐᓂᒃ ᑕᓯᐅᕈᑎᒃᓴᓂᒃ.  

ᑲᒪᒋᔭᒃᓴᑦ ᐱᓕᕆᐊᒃᓴᓪᓗ  

• ᐃᓚᐅᖃᑦᑕᕐᓗᓂ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᕐᕌᒍᑕᒫᑦ ᑲᑎᒪᕐᔪᐊᖅᑎᑎᓪᓗᒋᑦ ᑐᑭᓯᐅᒪᓂᐊᕐᓗᓂ ᒫᓐᓇᐅᔪᓄᑦ ᐃᓱᒫᓘᑕᐅᓯᒪᔪᓂᒃ 
ᓄᓇᕗᑖᖅᓯᒪᔪᓄᑦ  

• ᑲᑎᖃᑎᒌᓐᓇᐅᔭᖅᐸᒡᓗᒋ ᓄᓇᕗᑖᖅᓯᒪᔪᑦ ᑭᕙᓪᓕᕐᒥᐅᑕᔪᓂᒃ ᐅᖃᖃᑎᒋᓗᒋᑦ ᓱᓇᓂᒃ ᐱᔭᕆᐊᖃᕐᒪᖔᑕ  
• ᐱᔪᓐᓇᕐᓗᓂ ᐱᖓᔪᒋᔭᐅᔪᒥᒃ ᑮᓇᐅᔭᖃᖅᑎᑦᑎᔨᒃᓴᓂᒃ ᐅᖃᖃᑎᒌᑦᑎᐊᕐᓂᒃᑯᑦ ᑕᐃᒃᑯᓂᖓ ᑮᓇᐅᔭᖃᖅᑎᑦᔨᐅᔪᓂᒃ  
• ᐱᐊᓂᒃᓯᒪᑦᑎᐊᕋᓗᐊᕐᒪᖔᑕ ᑐᒃᓯᕋᐅᑎᑦ ᑮᓇᐅᔭᖃᖅᑎᑦᑎᔨᓄᑦ ᑭᖑᕙᙱᓪᓗᒋᑦ ᐊᒻᒪ ᐱᓕᕆᓂᖃᑦᑎᐊᕐᓗᓂ  
• ᐋᖅᑭᒃᓱᐃᕙᒡᓗᓂ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑭᐅᔾᔪᑎᒃᓴᖏᓐᓂᒃ ᐊᒻᒪ ᐊᐱᖅᑯᑕᐅᔪᓂᒃ ᑐᕌᖓᔪᓄᑦ ᐱᓕᕆᕝᕕᐅᑉ ᖃᓄᐃᓕᐅᕐᓂᕆᔭᖏᓐᓂᒃ  
• ᐊᑐᐃᓐᓇᐅᑎᑦᑎᓗᓂ ᐱᓕᕆᐊᒃᓴᒧᑦ ᐊᐅᓚᑦᑎᓂᕐᒧᑦ ᐃᑲᔪᖅᑐᐃᓂᕐᒥᒃ ᐊᒻᒪ ᖃᐅᔨᓴᕐᓗᒋᑦ ᐱᓕᕆᐊᒃᓴᑦ ᐊᒻᒪ ᐱᔨᑦᑎᕋᐅᑎᓄᑦ ᐱᒋᐊᕈᑎᓂᒃ  
• ᐊᑐᐃᓐᓇᐅᑎᑦᑎᓗᓂ ᖃᐅᔨᓴᖃᑦᑕᕐᓂᕐᒥᒃ ᐱᓕᕆᐊᒃᓴᓄᑦ ᐱᓕᕆᔨᖏᓐᓂᒃ  
• ᐃᑲᔪᕐᓗᒍ ᑐᑭᒧᐊᒃᑎᑦᑎᔨ ᐋᖅᑭᒃᓱᐃᑎᓪᓗᒋᑦ ᐱᖓᓱᑦ ᑕᖅᑭᑦ ᓈᑦᑕᕌᖓᑕ ᐊᒻᒪ ᐊᕐᕌᒍᑕᒫᑦ ᑮᓇᐅᔭᓕᕆᔾᔪᑎᓂᒃ ᐅᓂᒃᑳᓕᐅᖅᑎᓪᓗᒍ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ  

ᖃᐅᔨᒪᓂᖅ, ᐱᔭᕆᐅᓴᓃᑦ ᐊᒻᒪ ᐊᔪᙱᓐᓃᑦ  

• ᖃᐅᔨᒪᓂᖃᕐᓗᓂ ᐱᓕᕆᐊᕐᓂᒃ ᐊᐅᓚᑦᑎᓂᕐᒥᒃ  
• ᖃᐅᔨᒪᓂᖃᕐᓗᓂ ᑐᒃᓯᕋᐅᑎᓕᐅᕐᓂᕐᒥᒃ, ᐅᓂᒃᑳᓕᐅᕐᓂᕐᒥᒃ ᐊᒻᒪ ᐅᓂᒃᑳᕐᓗᓂ ᐱᐊᓂᒃᓯᒪᔭᖏᓐᓂᒃ  
• ᖃᐅᔨᒪᓂᖃᕐᓗᓂ ᐃᓱᒫᓘᑕᐅᔪᓂᒃ ᐊᒃᑐᐊᓂᖃᖅᑐᓄᑦ ᓄᓇᕗᑖᖅᓯᒪᔪᓂᒃ ᐅᑯᓄᖓ ᓲᕐᓗ ᒪᒃᑯᒃᑐᓄᑦ, ᐃᓐᓇᖁᑎᑉᑎᓐᓄᑦ, ᐊᕐᓇᑦ, ᐊᖑᑎᑦ, ᐊᒻᒪ ᓄᑕᖅᑲᓄᑦ  
• ᖃᐅᔨᒪᓂᖃᕐᓗᓂ ᖃᕆᑕᐅᔭᒃᑯᑦ ᑎᑎᖅᑭᕆᔾᔪᑎᖏᓐᓂᒃ, ᓈᓴᐅᓯᕆᔾᔪᑎᖏᓐᓂᒃ, ᑲᑎᖅᓱᐃᔾᔪᑎᑦ, ᓴᖅᑭᔮᖅᑎᑦᑎᔾᔪᑎᑦ, ᐊᒻᒪ ᖃᕆᑕᐅᔭᒃᑯᑦ ᐃᕿᐊᖅᑭᕝᕕᓕᕆᓂᕐᒥᒃ  
• ᖃᐅᔨᒪᓂᖃᕐᓗᓂ ᐅᖃᕈᓐᓇᑦᑎᐊᕐᓂᕐᒥᒃ ᐊᒻᒪ ᑎᑎᖅᑭᕆᓂᒃᑯᑦ ᑐᓴᐅᒪᑎᑦᑎᓕᕆᔾᔪᑎᓂᒃ  
• ᐊᔪᙱᓐᓂᖃᕐᓗᓂ ᐊᔾᔨᐅᙱᑦᑐᓂᒃ ᖃᓄᐃᓕᐅᕈᓘᔭᖅᑎᑦᑎᔪᓐᓇᕐᓗᓂ, ᐸᕐᓇᐃᓗᓂ ᐊᒻᒪ ᐊᐅᓚᑦᑎᓗᓂ ᐱᓕᕆᐊᒃᓴᓂᒃ ᐊᑐᐃᓐᓇᐅᑎᑦᑎᓂᕐᒥᒃ  
• ᐊᔪᙱᓐᓂᖃᕐᓗᓂ ᑎᑎᕋᖅᐸᓪᓕᐊᓗᓂ ᐊᒻᒪ ᐊᐱᖅᓱᖃᑦᑕᕐᓗᓂ ᐃᓐᓇᖁᑎᑉᑎᓐᓂᒃ ᑲᑎᖅᓱᐃᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ  
• ᐊᔪᙱᓐᓂᖃᕐᓗᓂ ᐊᐅᓚᑦᑎᓂᕐᒥᒃ ᐃᑲᕐᕋᓂᒃ ᐊᒻᒪ ᐋᖅᑭᒃᓱᐃᖃᑦᑕᕐᓗᓂ ᓯᕗᓪᓕᐅᔾᔭᐅᔭᕆᐊᖃᖅᑐᓂᒃ ᐊᒻᒪ ᐊᔪᙱᓐᓂᖃᕐᓗᓂ ᑎᓕᓯᔪᓐᓇᕐᓗᓂ ᐱᓕᕆᐊᒃᓴᓂᒃ 

ᑎᑭᐅᑎᔭᐅᓇᓱᐊᖅᑐᑦ ᑎᑭᐅᑎᓂᐊᕐᓗᒋᑦ  
• ᐊᔪᙱᓐᓂᖃᕐᓗᓂ ᐅᖁᒪᐃᑦᑐᓂᒃ ᐊᐅᓚᑦᑎᔪᓐᓇᕐᓂᕐᒥᒃ  
• ᐊᔪᙱᓐᓂᖃᕐᓗᓂ ᐱᓕᕆᔪᓐᓇᕐᓗᓂ ᐊᔾᔨᒌᙱᑦᑐᓂᒃ−ᐃᓕᖅᑯᓯᖃᖅᑐᓂᒃ  
• ᐊᔪᙱᓐᓂᖃᕐᓗᓂ ᓴᖅᑭᔮᖅᑎᑦᑎᔪᓐᓇᕐᓂᕐᒥᒃ ᐊᒥᓱᑦ ᐃᓄᖕᓂ ᓵᖓᓂᒃ  
• ᐊᔪᙱᓐᓂᖃᕐᓗᓂ ᓈᒻᒪᙱᓗᑕᕐᓂᒃ ᐋᖅᑭᒃᓱᐃᔪᓐᓇᑦᑎᐊᕐᓂᕐᒥᒃ  

ᖃᐅᔨᒪᓂᖅ, ᐱᔭᕆᐅᖅᓴᓃᑦ ᐊᒻᒪ ᐊᔪᙱᓐᓂᕆᔭᐅᔪᑦ ᑖᑉᓱᒧᖓ ᐃᓂᒧᑦ ᐱᔭᐅᔪᓐᓇᖅᑐᑦ ᐱᐊᓂᒡᓗᓂ ᐃᓕᓐᓂᐊᕌᓂᒍᑎᒃᓴᒥᒃ ᓇᖕᒥᓂᖃᖅᑎᐅᓂᕐᒧᑦ ᐊᐅᓚᑦᑎᓂᕐᒥᒃ 
ᐅᕝᕙᓘᓐᓃᑦ ᒐᕙᒪᒃᑯᑎᒍᑦ ᐊᐅᓚᑦᑎᔪᓕᕆᓂᕐᒧᑦ ᐃᓚᖃᕐᓗᒍ ᐱᖓᓱᑦ ᐅᑭᐅᓂᒃ ᐊᐅᓚᑦᑎᔨᐅᓂᖃᕐᓗᓂ, ᐅᕝᕙᓘᓐᓃᑦ ᐊᒃᑐᐊᓂᖃᖅᑐᒥᒃ ᐃᓕᓐᓂᐊᕌᓂᒍᑎᒥᒃ 
ᓇᓗᓇᐃᒃᑯᑕᖅᑖᖅᓯᒪᓗᓂ ᐊᑕᐅᑦᑎᒃᑯᑦ ᑕᓪᓕᒪᓂᒃ ᐅᑭᐅᓂᒃ ᐊᐅᓚᑦᑎᔨᐅᓂᖃᕐᓗᓂ ᐊᒃᑐᐊᓂᖃᕐᓗᓂ ᐃᓂᒧᑦ. ᐊᔾᔨᕐᓚᖓᓂᒃ ᐊᑐᕐᓂᑯᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ 
ᑕᐅᑐᒡᓗᒋᑦ ᐊᑐᖅᑕᐅᓯᒪᓂᑯᑦ, ᐃᓕᓐᓂᐊᕐᓂᖅ ᐊᒻᒪ ᓄᓇᓕᖕᒧᑦ ᐃᓚᓕᐅᔾᔨᓂᕆᔭᖓᑦ. ᐅᖃᐅᓯᒃᑯᑦ ᐊᒻᒪ ᑎᑎᖅᑭᕆᓂᒃᑯᑦ ᐱᔭᕆᐅᖅᓯᒪᓃᑦ ᐃᓄᒃᑎᑑᕈᓐᓇᕐᓂᖅ 
ᐃᑲᔫᑎᑦᑎᐊᕙᐅᓇᔭᕐᒥᔪᖅ.  

ᑮᓇᐅᔭᓕᐊᖑᓂᐊᖅᑐᖅ ᐊᕐᕌᒍᑕᒫᑦ $131,128.00 ᐃᓚᒃᑲᓐᓂᕐᓗᒍ $30,593.00 ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐊᒻᒪ ᐃᒡᓗᖃᕐᓂᕐᒧᑦ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐊᑐᐃᓐᓇᐅᑎᑦᑎᕙᒃᐳᑦ ᐊᑭᑦᑐᕋᐅᑎᒃᓴᑦᑎᐊᕙᖕᓂᒃ ᐱᕚᓪᓕᕈᑎᒃᓴᓂᒃ. ᑖᖕᓇ ᐃᓂ ᑲᖏᖅᖠᓂᕐᒦᑦᑐᖅ ᐊᒻᒪ ᐃᒡᓗᖃᖅᑎᑦᑎᓂᐊᙱᖦᖢᑎᒃ.  

Kivalliq Inuit Association 
  

ᑭᕙᓪᓕᕐᒥ 
   ᐃᓄᐃᑦ 

   ᑲᑐᔾᔨᖃᑎᒌᑦ 

  

  

ᑎᑎᖅᑲᖃᕐᕕᖓ   P.O. Box 340   
ᑲᖏᖅᖠᓂᖅ ,  ᓄᓇᕗᑦ   Rankin Inlet, Nunavut   

X0C0G0   



    

ᐊᑎᖃᖅᑐᑦ ᓄᓇᕗᑖᕐᓂᕐᒧᑦ ᐊᖏᕈᑎᒥᒃ ᐃᓗᐃᑦᑐᒥᒃ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᐊᒻᒪ ᓯᕗᓪᓕᐅᔭᐅᓂᖃᕐᓗᑎᒃ.  

